
NOTA DE PRENSA


RIBADUMIA ARRANCA UN NOVO CICLO DE LABORES DE LIMPEZA E CONSERVACIÓN DE FONTES E LAVADOIROS

Ribadumia. Mércores, 1 de abril. O Concello de Ribadumia volve poñer en marcha unha nova fase de traballos centrados na limpeza e mantemento das fontes e lavadoiros repartidos polo conxunto do termo municipal, co propósito de garantir a súa conservación e bo estado.

Estas actuacións céntranse en levar a cabo tarefas de acondicionamento, limpeza e revisión destes espazos, intervindo de maneira progresiva nas distintas parroquias.

O obxectivo é preservar uns elementos que forman parte do patrimonio etnográfico de Ribadumia, mantendo a súa funcionalidade e contribuíndo a mellorar a súa imaxe e accesibilidade tanto para a veciñanza como para as persoas visitantes.

Desde o goberno local subliñan que este tipo de intervencións permiten conservar a identidade do municipio, ao tempo que se poñen en valor espazos que tiveron e seguen tendo unha importante presenza na vida diaria das parroquias. Ademais, desenvolver este tipo de actuacións de maneira periódica, reafirma o seu compromiso coa protección e coidado do patrimonio común.

